
SOMMARJU EŻEKUTTIV 

 

• Ir-Regolament dwar l-Imblukkar Ġeografiku jipprojbixxi d-diskriminazzjoni mhux 

ġustifikata ta’ klijenti li jixtru prodotti jew servizzi. Dan jiżgura li n-nazzjonalità tal-

klijenti, il-post ta’ residenza jew il-post ta’ stabbiliment ma jistgħux jintużaw biex jiġi 

rrifjutat l-aċċess għal ħanut online (eż. għall-elettronika jew għall-ħwejjeġ) jew għal 

servizz ipprovdut online u kkonsmat offline (eż. kiri ta’ karozzi) fl-UE, inkluż fejn din id-

diskriminazzjoni hija relatata ma’ mezzi ta’ pagament.  

• Dawn ir-regoli ilhom applikabbli mit-3 ta’ Diċembru 2018. Ir-Regolament kien parti mill-

pakkett ta’ miżuri tas-suq uniku diġitali miftiehem għall-kummerċ elettroniku. Miżuri 

relatati oħra biex jiffaċilitaw il-kummerċ elettroniku transfruntier inkludew regoli ġodda 

dwar servizzi ta’ konsenja tal-pakketti transfruntiera (applikabbli minn Mejju 2018), 

regoli riveduti dwar il-protezzjoni tal-konsumatur, u regoli ġodda tal-VAT għall-bejgħ 

online ta’ prodotti u servizzi. Se jidħlu fis-seħħ firxa ta’ regoli ġodda dwar il-protezzjoni 

tal-konsumatur matul l-2022, filwaqt li r-regoli tal-VAT se jidħlu fis-seħħ f’Lulju 2021. 

• F’dan ir-rapport, il-Kummissjoni tanalizza l-ewwel fażi tal-implimentazzjoni tar-

Regolament dwar l-Imblukkar Ġeografiku. Fin-negozjati kien hemm qbil dwar reviżjoni 

bikrija bħal din, parzjalment biex tiġi vvalutata l-opportunità li l-kamp ta’ applikazzjoni 

tagħha jiġi estiż għal servizzi oħrajn, bħall-kontenut protett bid-drittijiet tal-awtur. Fl-

istess ħin, ir-reviżjoni ġiet iffinalizzata f’nofs it-tifqigħa tal-kriżi tal-COVID-19, għalhekk 

id-data u l-analiżi fir-reviżjoni ma setgħux iqisu l-effetti possibbli tal-pandemija. 

• Fir-rigward tal-implimentazzjoni s’issa, is-sejbiet tal-Kummissjoni juru għarfien tajjeb 

tal-konsumatur u xi effetti pożittivi inizjali. Pereżempju, kien hemm tnaqqis fl-imblukkar 

tal-aċċess/tar-reġistrazzjoni għal siti web - jew fid-dirottar tal-konsumaturi għal siti web 

oħra. Min-naħa l-oħra, kien hemm dewmien sinifikanti fl-għoti tas-setgħa lill-korpi tal-

infurzar mill-biċċa l-kbira tal-Istati Membri. Barra minn hekk, in-negozjanti għadhom 

isibuha bi tqila biex joffru għażliet ta’ konsenja transfruntiera, li mhumiex parti mill-

obbligi attwalment imposti bir-Regolament. Jista’ jkun mistenni titjib fir-rigward ta’ 

dawn il-kwistjonijiet f’terminu ta’ żmien qasir, b’mod partikolari ladarba l-miżuri kollha 

tal-kummerċ elettroniku tal-istrateġija tas-suq uniku diġitali jidħlu fis-seħħ u tiżdied il-

prevedibbiltà legali. 

• Fir-rigward tal-fattibbiltà biex issa jiġi estiż il-kamp ta’ applikazzjoni tar-Regolament, 

b’mod partikolari għall-kontenut online protett bid-drittijiet tal-awtur, id-data ppreżentata 

fir-rapport tissuġġerixxi li l-effetti jvarjaw skont it-tip ta’ kontenut, skont il-livell tad-

domanda tal-konsumatur u skont id-disponibbiltà tal-kontenut madwar l-UE. Pereżempju, 

l-effetti fuq il-benessri tal-konsumatur tal-estensjoni tal-kamp ta’ applikazzjoni tar-

Regolament għall-istreaming tal-mużika jistgħu saħansitra jkunu negattivi, peress li l-

prezzijiet jistgħu jiżdiedu f’ċerti Stati Membri fejn dawn is-servizzi bħalissa huma inqas 

għaljin. Ir-rapport jidentifika benefiċċji potenzjali, b’mod partikolari għall-kontenut 

awdjoviżiv, li d-disponibbiltà tagħhom ta’ spiss tkun limitata fil-fruntieri nazzjonali u li l-

aċċess għalihom ta’ spiss ikun imblukkat b’mod ġeografiku. Madankollu, ir-rapport 

jidentifika wkoll l-isfidi possibbli għall-investiment fil-produzzjoni tal-kontenut u l-

implikazzjonijiet għall-ekosistema kumplessiva tas-settur u l-impatt fuq il-benessri li 

jirrikjedu valutazzjonijiet ulterjuri. B’mod kumplessiv, l-effetti tal-estensjoni tal-kamp ta’ 

applikazzjoni tar-Regolament jiddependu ħafna mill-prattiki tal-liċenzjar tad-drittijiet tal-

awtur u minn kunsiderazzjonijiet tal-liġi tad-drittijiet tal-awtur.  

• F’dan l-istadju, il-Kummissjoni hija tal-fehma li l-effetti sħaħ tar-Regolament se jsiru 

evidenti biss maż-żmien, hekk kif jissaħħaħ l-infurzar u hekk kif miżuri rilevanti oħra 

(kummerċ elettroniku) isiru applikabbli u l-impatt sħiħ tal-kriżi tal-COVID-19 fuq id-

diversi setturi involuti jkun jista’ jiġi vvalutat. Sadanittant, l-azzjonijiet ta’ segwitu 

jenħtieġ li jiffukaw fuq aktar monitoraġġ u sensibilizzazzjoni, filwaqt li jżidu l-infurzar u 

l-gwida.  

• B’mod partikolari fir-rigward tal-kontenut awdjoviżiv, il-Kummissjoni se tidħol fi 

djalogu mal-partijiet ikkonċernati bil-għan li trawwem iċ-ċirkolazzjoni ta’ kontenut ta’ 

kwalità madwar l-UE. Dan jista’ jsir bħala parti mill-politika industrijali u ta’ rkupru 

Ewropea għall-midja u għall-industriji kreattivi, li se jiġu deskritti aktar fil-pjan ta’ 

azzjoni għas-settur tal-midja u u għas-settur awdjoviżiv li jmiss.  

• Għaldaqstant, jenħtieġ li jiġi ppjanat eżerċizzju ieħor ta’ rendikont għall-2022.  L-eżitu ta’ 

dan il-monitoraġġ se jiddetermina jekk il-Kummissjoni tikkunsidrax wara li tipproponi 

emendi għar-Regolament jew kwalunkwe miżura oħra ta’ segwitu, inkluż intervent 

leġiżlattiv xieraq.  

1. INTRODUZZJONI 
 

F’suq uniku diġitali tabilħaqq konness, il-konsumaturi jistennew aċċess bla xkiel għall-

prodotti u għas-servizzi transfruntieri. Mit-3 ta’ Diċembru 2018, ir-Regolament dwar l-

Imblukkar Ġeografiku1 (minn hawn ’il quddiem “ir-Regolament”) jipprojbixxi 

diskriminazzjoni mhux ġustifikata tal-konsumaturi (konsumaturi u impriżi li jixtru bħala 

utenti finali) li jixtru online, purament abbażi tan-nazzjonalità, il-post ta’ residenza jew il-post 

ta’ stabbiliment tagħhom. Dan jinkludi sitwazzjonijiet fejn klijent li jixtri b’mod transfruntier 

ma jkunx jista’ jiffinalizza x-xiri, jew jintalab iħallas b’karta ta’ debitu jew ta’ kreditu minn 

ċertu pajjiż. L-għan tar-Regolament kien li jżid l-opportunitajiet għall-konsumaturi u għan-

negozji biex jixtru b’mod transfruntier: il-konsumaturi jenħtieġ li jkunu jistgħu “jixtru bħan-

nies tal-lokal” fi kwalunkwe post fl-UE.  

Ir-Regolament stipula li ssir reviżjoni ta’ żmien qasir wara 18-il xahar mill-applikazzjoni 

tiegħu, u li din ir-reviżjoni jenħtieġ li tinkludi valutazzjoni tal-fattibbiltà li jiġi estiż il-kamp 

ta’ applikazzjoni tar-Regolament, b’mod partikolari għas-servizzi online li jagħtu aċċess għal 

kontenut protett bid-drittijiet tal-awtur2 bħall-mużika, il-logħob vidjo, il-films, jew il-kotba 

elettroniċi. 

Dan ir-rapport fih is-sejbiet ewlenin tal-Kummissjoni għall-ewwel perjodu ta’ 

implimentazzjoni tar-Regolament. Huwa strutturat fi tliet taqsimiet ewlenin. It-Taqsima 2 

                                                           
1 Ir-Regolament (UE) 302/2018. 
2 Ara l-Artikolu 9(2) tar-Regolament. 

tiddiskuti l-implimentazzjoni mill-Istati Membri u min-negozjanti, u l-aspettattivi tal-

konsumaturi li qed jinbidlu. It-Taqsima 3 tiddiskuti l-opportunitajiet u l-isfidi għal bidla fil-

kamp ta’ applikazzjoni tar-Regolament. It-Taqsima 4 tikkonkludi b’serje ta’ azzjonijiet ta’ 

segwitu.  

Id-dokument ta’ ħidma tal-persunal ta’ akkumpanjament fih evidenza u analiżi aktar dettaljati 

li jappoġġaw dawn is-sejbiet.  

2. IMPLIMENTAZZJONI TAR-REGOLAMENT 
Din it-taqsima fiha: (i) l-ewwel sejbiet dwar l-implimentazzjoni tar-Regolament mill-Istati 

Membri; (ii) xi xejriet ġenerali fl-għarfien u l-aspettattivi tal-konsumaturi; u (iii) dettalji dwar 

l-implimentazzjoni tar-Regolament min-negozjanti. Dan jiġbor fil-qosor ukoll is-sinerġiji ma’ 

inizjattivi leġiżlattivi oħrajn relatati li daħlu fis-seħħ, jew li dalwaqt se jidħlu fis-seħħ. 

2.1. L-implimentazzjoni mill-Istati Membri  

Għal każijiet fejn tinqala’ tilwima bejn konsumatur u negozjant, l-Istati Membri kellhom l-

obbligu li jaħtru, sat-3 ta’ Diċembru 2018, korp jew korpi responsabbli għall-għoti ta’ 

assistenza prattika lill-konsumaturi. Dawn kien jenħtiġilhom jiżguraw id-disponibbiltà ta’ 

rimedji b’mandat ta’ inibizzjoni, u l-kooperazzjoni fi ħdan in-network ta’ kooperazzjoni 

għall-protezzjoni tal-konsumatur (CPC)3. In-network CPC jgħaqqad flimkien l-awtoritajiet 

responsabbli għall-infurzar tal-liġijiet dwar il-protezzjoni tal-konsumaturi fl-UE. L-Istati 

Membri kienu meħtieġa wkoll li jagħtu s-setgħa lill-korpi kompetenti u li jistabbilixxu miżuri 

biex jiżguraw infurzar adegwat u effettiv tar-Regolament, sabiex tkun tista’ tittieħed azzjoni 

kontra negozjanti li jiksru r-regoli.  

B’mod ġenerali, il-proċess ta’ implimentazzjoni mill-Istati Membri waqa’ lura minħabba 

dewmien. Sa Diċembru 2018, kienu biss sitt Stati Membri li adottaw u nnotifikaw il-miżuri u 

l-korpi maħtura għall-infurzar tar-Regolament. Wara attivitajiet ta’ monitoraġġ u ta’ skrutinju 

mill-qrib mill-Kummissjoni, il-biċċa l-kbira tal-Istati Membri adottaw dawn il-miżuri matul 

ir-rebbiegħa tal-2019. Sa Lulju 2019, sitt Stati Membri kienu għadhom ma kkomunikawx 

kompletament jew parzjalment, il-miżuri ta’ infurzar applikabbli għall-ksur tar-Regolament. 

Il-Kummissjoni nediet proċeduri ta’ ksur f’dawn il-każijiet.  

Id-drittijiet u l-obbligi fir-Regolament japplikaw direttament, u ma ġewx affettwati minn dan 

id-dewmien. Madankollu, fl-ewwel kwart tal-2019, ma kien hemm l-ebda infurzar jew 

superviżjoni pubblika disponibbli fil-biċċa l-kbira tal-Istati Membri4.  

Fost dawk l-Istati Membri li ħatru l-korpi rilevanti, il-biċċa l-kbira għażlu li jagħtu s-setgħa 

lill-awtoritajiet tal-protezzjoni tal-konsumaturi bħala korpi tal-infurzar, u liċ-ċentri Ewropej 

                                                           
3 Ir-Regolament (UE) 2017/2394 tal-Parlament Ewropew u tal-Kunsill tat-12 ta’ Diċembru 2017 dwar il-

kooperazzjoni bejn l-awtoritajiet nazzjonali responsabbli għall-infurzar tal-liġijiet tal-protezzjoni tal-

konsumaturi u li jħassar ir-Regolament (KE) Nru 2006/2004 (Test b’rilevanza għaż-ŻEE) ĠU L 345, 

27.12.2017, p. 1–26. Dan ir-Regolament CPC ġdid japplika mis-17 ta’ Jannar 2020. 
4 Fid-data tal-adozzjoni ta’ dan ir-rapport, Stat Membru wieħed għadu ma adottax il-miżuri kollha meħtieġa, 

għalkemm jikkoopera b’mod informali fi ħdan in-network CPC ma’ awtoritajiet tal-infurzar oħra. 

tal-konsumaturi bħala korpi tal-assistenza5. Madankollu, hemm varjazzjonijiet kbar fil-multi 

applikabbli madwar l-Istati Membri u ta’ spiss ikun hemm firxa kbira ta’ multi minimi u 

massimi fi Stat Membru6. Fir-rigward tal-każijiet ta’ mblukkar ġeografiku minn negozju għal 

negozju, l-Istati Membri huma kważi diviżi b’mod ugwali fis-segwiment ta’ wieħed minn 

żewġ approċċi differenti: jew l-infurzar privat biss permezz tal-qrati; jew kombinazzjoni ta’ 

infurzar privat u pubbliku. Għalhekk, l-effettività tas-sistemi tas-sanzjonar u tal-infurzar, 

b’mod partikolari għal każijiet minn negozju għal negozju, jeħtieġ li tiġi vvalutata aktar, 

inkluż biex jiġu evalwati l-applikazzjoni prattika u l-effettività tar-rimedji ġudizzjarji. 

2.2. L-għarfien u l-aspettattivi tal-konsumatur 

Bħala waħda mill-inizjattivi ewlenin relatati mal-kummerċ elettroniku tal-istrateġija tas-suq 

uniku diġitali, ir-Regolament ġibed attenzjoni sinifikanti mill-konsumaturi u mill-

organizzazzjonijiet rappreżentattivi tagħhom. Waħda mir-raġunijiet għal dan hija li r-

Regolament jagħti s-setgħa direttament lill-konsumaturi bi drittijiet speċifiċi fir-rigward ta’ 

negozjanti transfruntiera.  

Il-Kummissjoni wettqet ukoll attivitajiet ta’ sensibilizzazzjoni permezz ta’ diversi mezzi, 

ħafna qabel ma r-Regolament sar applikabbli. Waħda minn dawn l-azzjonijiet kienet il-

ħolqien ta’ dokumenti ta’ mistoqsija u tweġiba biex jiġu ċċarati l-mistoqsijiet kemm għall-

konsumaturi kif ukoll għan-negozjanti7.  

B’riżultat ta’ dan, fi Frar 2019, ftit xhur biss wara d-data tal-applikazzjoni tiegħu, madwar 

50 % tal-konsumaturi tal-UE kienu diġà konxji mir-Regolament. Madwar nofs dawk li huma 

konxji kkunsidraw ukoll lilhom infushom bħala informati biżżejjed dwar dak li kienet 

tinvolvi8.  

Madankollu, l-ewwel xhur ta’ implimentazzjoni mill-korpi nazzjonali ta’ infurzar u ta' 

assistenza wrew li, f’dak li għandu x’jaqsam ma’ tilwim u problemi, il-konsumaturi spiss 

ikollhom aspettattivi akbar dwar id-drittijiet u l-obbligi involuti9. Dawn l-aspettattivi kienu 

partikolarment għoljin għaċ-ċaħda ta’ konsenja transfruntiera, jew għan-nuqqas ta’ għażliet 

ta’ konsenja għal ċerti pajjiżi, speċjalment minn negozjanti multinazzjonali. L-obbligi f’dawn 

l-oqsma ma kinux previsti fir-Regolament. Il-Kummissjoni tipproponi li tkompli 

tissensibilizza dwar ir-Regolament, filwaqt li tkompli timmonitorja l-prattiki kumplessivi tal-

kummerċjalizzazzjoni tan-negozjanti u l-impatt ta’ dawn il-prattiki fuq l-għażliet disponibbli 

għall-pubbliku madwar l-UE. 

                                                           
5 https://ec.europa.eu/digital-single-market/en/geo-blocking-digital-single-market#Implementation 
6 Minn ftit mijiet ta’ euro għal multi ta’ aktar minn EUR 100 000 u/jew multi marbuta mal-fatturat. Ara l-SWD 

ta’ akkumpanjament, taqsima 2.1.2. 
7 Disponibbli fuq https://ec.europa.eu/digital-single-market/en/news/geo-blocking-regulation-questions-and-

answers.  
8 Flash Eurobarometer 477b (2019). 
9 Ara d-dokument tal-pożizzjoni tan-network ECC, disponibbli fuq 

https://www.ecc.fi/globalassets/ecc/ajankohtaista/raportit/2019-geoblocking-position-paper-en.pdf, u l-SWD ta’ 

akkumpanjament, taqsima 2.1.3. 

https://ec.europa.eu/digital-single-market/en/news/geo-blocking-regulation-questions-and-answers
https://ec.europa.eu/digital-single-market/en/news/geo-blocking-regulation-questions-and-answers
https://www.ecc.fi/globalassets/ecc/ajankohtaista/raportit/2019-geoblocking-position-paper-en.pdf

2.3. Applikazzjoni min-negozjanti 

Fl-ewwel xhur tal-applikazzjoni tar-Regolament, il-Kummissjoni mmonitorjat il-prattiki ta’ 

kummerċjalizzazzjoni tan-negozjanti permezz ta’ stħarriġ dwar “xiri bil-moħbi”, u permezz 

ta’ feedback minn korpi ta’ infurzar u ta’ assistenza. 

Fi stħarriġ dwar xiri bil-moħbi10, ħafna tentattivi biex jinxtraw prodotti u servizzi minn naħa 

għal oħra tal-fruntiera jitwettqu bil-għan li tinġabar data dwar restrizzjonijiet prattiċi. Stħarriġ 

tipiku janalizza l-esperjenza tal-klijenti meta jixtru b’mod transfruntier fi stadji differenti tal-

proċess tax-xiri. Stħarriġ ta’ referenza fl-2015 ifforma l-bażi tal-valutazzjoni tal-impatt tal-

proposta oriġinali għar-Regolament11.  

L-istħarriġ tal-2019, li jkopri madwar 9 000 sit web, wera xi wħud mill-ewwel effetti pożittivi 

tar-Regolament fit-titjib tal-aċċessibbiltà transfruntiera tas-siti web tan-negozjanti12. Meta 

mqabbel mal-2015, kemm hemm tnaqqis fid-dirottar jew fiċ-ċaħda tal-aċċess għas-siti ta’ 

kummerċ elettroniku13, filwaqt li r-restrizzjonijiet li jipprevjenu kompletament ir-

reġistrazzjoni fuq is-siti web naqsu bin-nofs14. Il-bidliet awtomatiċi fil-prezzijiet mar-

reġistrazzjoni naqsu wkoll. B’mod kumplessiv, ir-rata ta’ suċċess fit-tlestija ta’ xiri 

transfruntier żdiedet bi ftit meta mqabbla mal-201515.  

Madankollu, aktar minn 1 minn kull 10 tentattivi ta’ xiri bil-moħbi transfruntier falla fl-

istadju tar-reġistrazzjoni, u numru simili falla fl-istadju tal-ħlas. Dan normalment kien 

minħabba r-rekwiżiti ta’ residenza jew ta’ post tal-ħlas (eż. l-aċċettar ta’ karti ta’ debitu 

maħruġa lokalment biss)16. Hemm ħtieġa kontinwa li jiġu indirizzati dawn l-ostakli, li jistgħu: 

(i) ikollhom karattru diskriminatorju; (ii) iwasslu għal riżultati preġudikati, u/jew (iii) 

jipprevjenu l-aċċess għall-offerti u t-tqabbil tagħhom. Dan irid jiġi indirizzat permezz ta’ 

korpi ta’ infurzar u ta' assistenza operazzjonali sħiħa fl-Istati Membri kollha.  

L-ewwel esperjenza ta’ dawk il-korpi li ngħataw is-setgħa biex isolvu kwistjonijiet ta’ 

mblukkar ġeografiku tikkonferma din id-data17. Ħafna drabi intervent “amikevoli” mill-

awtoritajiet nazzjonali u/jew mill-korpi ta’ assistenza man-negozjant jista’ jindirizza l-

problemi li jiltaqgħu magħhom. Dan juri li għadd ta’ negozjanti mhux bilfors huma konxji 

mill-obbligi tagħhom, jew ma ħejjewx ruħhom biżżejjed biex jaġġustaw il-politiki tal-

kummerċjalizzazzjoni tagħhom għall-klijenti transfruntiera saż-żmien meta r-Regolament sar 

applikabbli, iżda kienu lesti li jadattaw ladarba jiġu kkuntattjati.  

                                                           
10 Ipsos et al (2020). 
11 GfK (2015), disponibbli fuq https://ec.europa.eu/info/sites/info/files/geoblocking-final-report_en.pdf 
12 SWD taqsima 2.2 ibbażata fuq Ipsos et al (2020). 
13 Għalkemm diġà ġeneralment baxxa, Ipsos et al (2020).  
14 Anke meta kien hemm kwistjonijiet, in-nuqqas ta’ reġistrazzjoni naqas b’mod sinifikanti (bi 13-il pp), Ipsos et 

al (2020).  
15 SWD taqsima 2.3. Huwa importanti li wieħed jinnota li dan l-indikatur kumplessiv jinkludi wkoll elementi 

mhux indirizzati direttament mir-Regolament (bħall-konsenja transfruntiera), li ddeterjoraw bi ftit, u b’hekk 

affettwaw ir-rata ta’ suċċess kumplessiv b’mod negattiv.  
16 Ipsos et al (2020). 
17 SWD taqsima 2.1.3 u r-riżultati tal-istħarriġ mal-korpi nazzjonali rrappurtati fih. 

https://ec.europa.eu/info/sites/info/files/geoblocking-final-report_en.pdf

Dawn ir-riżultati jappoġġaw ukoll il-ħtieġa ta’ aktar gwida dwar l-implimentazzjoni u l-

kampanji addizzjonali ta’ sensibilizzazzjoni biex tiġi promossa l-konformità min-negozjanti. 

L-ewwel informazzjoni miġbura mill-korpi nazzjonali turi wkoll il-benefiċċju tal-

kooperazzjoni bejn l-awtoritajiet fin-network CPC. Din il-kooperazzjoni tiffaċilita l-infurzar 

transfruntier iżda tiżgura wkoll l-interpretazzjoni konsistenti tar-regoli bl-appoġġ tal-

Kummissjoni.  

Ir-Regolament ma jobbligax lin-negozjanti biex jikkonsenjaw minn naħa għal oħra tal-

fruntiera fejn dan ma jkunx previst fit-termini u l-kundizzjonijiet applikabbli18. Madankollu, 

il-proċess tax-xiri ħafna drabi jitwaqqaf fl-aħħar stadji minħabba li n-negozjant ma jkunx 

jikkonsenja lejn il-pajjiż tax-xerrejja, u b'hekk meta tintalab konsenja transfruntiera, 1 minn 

kull 3 tentattivi ta’ xiri transfruntier biss irnexxa fl-eżerċizzju riċenti ta’ xiri bil-moħbi19.  

Dan huwa l-aktar minħabba l-persistenza tal-limitazzjonijiet tal-konsenja fix-xiri 

transfruntier. Dawn ir-restrizzjonijiet għadhom jaffettwaw aktar minn 50 % tat-tentattivi ta’ 

xiri20, anke b’negozjanti multinazzjonali li joffru verżjonijiet nazzjonali differenti tas-siti web 

tagħhom. 

Għalkemm f’dan l-istadju ma ġewx indirizzati direttament mir-Regolament, tali problemi 

jistgħu jiffrustraw l-aspettattivi tal-konsumaturi li l-offerti jkunu aċċessibbli fis-suq uniku 

Ewropew kollu. Min-naħa l-oħra, in-negozjanti online għadhom jiltaqgħu ma’ ostakli 

amministrattivi (bħar-rekwiżiti tar-reġistrazzjoni tal-VAT), u mhumiex ċari dwar ir-rekwiżiti 

tal-protezzjoni tal-konsumatur li japplikaw għall-bejgħ transfruntier. Għalhekk, dawn il-

kwistjonijiet jistgħu jaqtgħu qlub in-negozjanti milli jinvolvu ruħhom b’mod aktar attiv bejn 

il-fruntieri21  .  

Dan l-għarfien jissuġġerixxi li hemm bżonn ta’ approċċ olistiku biex jinkisbu l-effetti 

intenzjonati kollha tar-Regolament. Tali approċċ jippromwovi aċċess transfruntier akbar 

għall-konsumaturi, filwaqt li fl-istess ħin jiffaċilita l-involviment transfruntier tan-negozjanti. 

It-taqsima li jmiss se telabora dwar dawn il-kwistjonijiet. 

2.4. Sinerġiji mal-qafas usa’ tas-suq uniku diġitali 

Il-miżuri tas-suq uniku diġitali jgħinu lin-negozjanti jbigħu prodotti u jipprovdu servizzi bejn 

il-fruntieri aktar facilment22 billi jnaqqsu l-kumplessità u l-ispejjeż, speċjalment għall-SMEs.  

                                                           
18 Jekk fil-kundizzjonijiet ġenerali tiegħu, in-negozjant diġà jipprevedi konsenja transfruntiera fil-pajjiż tal-

klijent, min-naħa l-oħra, jenħtieġ li ma jkun hemm l-ebda diskriminazzjoni lejn dak il-klijent. 
19 Ipsos et al (2020). Dan huwa konsistenti maċ-ċifri ġenerali tal-Eurostat dwar l-għadd ta’ intrapriżi li qed 

iwettqu bejgħ transfruntier b’mod attiv, li baqgħu stabbli fl-2019 meta mqabbla mal-2017. Huma biss minoranza 

ta’ intrapriżi li jbigħu b’mod transfruntier, anke fis-settur online (43 % tal-kumpaniji li joperaw online ibigħu 

minn naħa għal oħra tal-fruntiera, meta mqabbla ma’ 9 % tal-intrapriżi kollha). 
20 SWD, taqsima 2.2.4.1 u Ipsos et al (2020). Din iċ-ċifra ta’ 50 % tinkludi wkoll każijiet fejn ġew irrapportati l-

problemi bil-konsenja li seħħew waqt ir-reġistrazzjoni (indirizz tal-konsenja mhux aċċettat fil-fażi ta’ 

reġistrazzjoni).  
21 Dawn huma t-tieni u t-tielet ostakli l-aktar prominenti għall-bejjiegħa bl-imnut rispettivament (wara l-irkupru 

tad-dejn) u għadhom jaffettwaw sehem kbir tan-negozji (60 % tan-negozji jsemmu l-proċeduri tal-VAT bħala 

ostaklu għall-bejgħ transfruntier), Dokument ta’ Ħidma tal-Persunal tal-Kummissjoni: Vjaġġ Kummerċjali fuq 

is-Suq Uniku: Ostakli u Xkiel Prattiċi SWD(2020) 54 final. 
22 Minbarra l-miżuri tas-Suq Uniku Diġitali, għadha għaddejja wkoll reviżjoni kumplessiva tar-Regolament ta' 

Eżenzjoni ta’ Kategorija Vertikali li għandha titlesta sal-2022. Din ir-reviżjoni se tiffoka parzjalment fuq l-

 Din tinkludi miżuri li: (i) inaqqsu l-ispejjeż amministrattivi tal-konformità mar-rekwiżiti tal-

VAT għall-bejgħ transfruntier ta’ prodotti, u li b’mod partikolari jeliminaw il-ħtieġa ta’ 

reġistrazzjoni għal negozji li jagħmlu bejgħ mill-bogħod ta’ prodotti jew li joffru servizzi lil 

persuni mhux taxxabbli fi Stati Membri fejn mhumiex stabbiliti (applikabbli minn 

Lulju 2021); (ii) ikomplu jarmonizzaw ir-regoli tal-protezzjoni tal-konsumatur, inklużi r-

rimedji għal prodotti difettużi (mill-2022); (iii) isaħħu l-kooperazzjoni fl-infurzar tal-

konsumatur (minn Jannar 2020); u (iv) itejbu kemm is-sorveljanza regolatorja tas-servizzi ta’ 

konsenja tal-pakketti transfruntiera kif ukoll it-trasparenza tat-tariffi ta’ konsenja tal-pakketti 

(minn Mejju 2018)23. Il-Kummissjoni hija impenjata li tidentifika u tindirizza kwalunkwe 

ostaklu transfruntier ieħor24.  

L-implimentazzjoni sħiħa u effettiva tal-miżuri msemmija hawn fuq se jkollha impatt fuq l-

effetti tar-Regolament, peress li dawn jagħtu ċertezza tad-dritt akbar lin-negozjanti, u 

jirrimedjaw xi wħud mill-ostakli li minħabba fihom in-negozjanti jsibuha bi tqila biex 

jinvolvu ruħhom mal-konsumaturi minn naħa għal oħra tal-fruntiera. Għaldaqstant, se jkun 

aktar faċli li jiġu vvalutati l-effettività tar-Regolament u l-ħtieġa ta’ kwalunkwe aġġustament 

possibbli fid-dawl ta’ ċirkostanzi usa’ tas-suq ladarba miżuri oħrajn adottati fl-ambitu tal-

istrateġija tas-suq uniku diġitali jkunu ġew implimentati bis-sħiħ u jibda jkollhom effett.  

Sadanittant, anke fil-qafas regolatorju li qed jevolvi, l-effetti diskriminatorji potenzjali ta’ 

ċerti prattiki tan-negozjanti li ma jiġux indirizzati direttament mir-Regolament jistgħu xorta 

jkunu soġġetti għal skrutinju fuq bażi ta’ każ b'każ, skont il-klawżola ġenerali tan-

nondiskriminazzjoni tad-Direttiva dwar is-Servizzi25, bħal pereżempju l-limitazzjoni b’mod 

deliberat tal-għażliet ta’ konsenja għal ċerti prodotti jew siti web f’pajjiżi li b’xi mod ieħor 

huma moqdija min-negozjant mingħajr ebda ġustifikazzjoni oġġettiva. Għalhekk jista’ jkun 

hemm bżonn ta’ aktar gwida dwar din il-klawżola u r-rabtiet tagħha mar-Regolament. 

                                                                                                                                                                                     
ostakli kuntrattwali “vertikali” imposti fuq in-negozjanti, li jaffettwaw il-forniment transfruntier tas-servizzi u 

tal-prodotti. 
23 Ara d-Direttiva tal-Kunsill (UE) 2019/1995 li temenda d-Direttiva 2006/112/KE fir-rigward tad-

dispożizzjonijiet relatati ma’ bejgħ b’distanza ta’ merkanzija u ċerti provvisti domestiċi ta’ merkanzija, kif ukoll 

ir-Regolament ta’ Implimentazzjoni tal-Kunsill (UE) 2019/2026 li jemenda r-Regolament ta’ 

Implimentazzjoni (UE) Nru 282/2011 fir-rigward ta’ provvisti ta’ merkanzija jew servizzi ffaċilitati permezz ta’ 

interfaċċi elettroniċi u l-iskemi speċjali għal persuni taxxabbli li jipprovdu servizzi lil persuni mhux taxxabbli, li 

jbigħu b’distanza merkanzija u xi provvisti domestiċi ta’ merkanzija u r-Regolament ta’ Implimentazzjoni tal-

Kummissjoni (UE) 2020/194 li jistabbilixxi dettalji dwar il-ħidma tal-punt uniku ta’ servizz tal-VAT; Id-

Direttiva (UE) 2019/770 tal-Parlament Ewropew u tal-Kunsill tal-20 ta’ Mejju 2019 dwar ċerti aspetti li 

jikkonċernaw il-kuntratti għall-provvista ta’ kontenut diġitali u ta’ servizzi diġitali u d-Direttiva (UE) 2019/771 

tal-Parlament Ewropew u tal-Kunsill tal-20 ta’ Mejju 2019 dwar ċerti aspetti li jikkonċernaw kuntratti għall-

bejgħ ta’ oġġetti, li temenda r-Regolament (UE) 2017/2394 u d-Direttiva 2009/22/KE, u li tħassar id-

Direttiva 1999/44/KE; Id-Direttiva (UE) 2019/2161 tal-Parlament Ewropew u tal-Kunsill tas-

27 ta’ Novembru 2019 li temenda d-Direttiva tal-Kunsill 93/13/KEE u d-Direttivi 98/6/KE, 2005/29/KE u 

2011/83/UE tal-Parlament Ewropew u tal-Kunsill dwar l-infurzar aħjar u mmodernizzar tar-regoli tal-Unjoni 

dwar il-protezzjoni tal-konsumatur; Ir-Regolament (UE) 2018/644 tal-Parlament Ewropew u tal-Kunsill tat-

18 ta’ April 2018 dwar servizzi tal-konsenja tal-pakketti transkonfini. 
24 L-identifikazzjoni u l-indirizzar tal-ostakli għas-Suq Uniku COM(2020) 93 final.  
25 Gwida aktar bikrija tal-Kummissjoni dwar l-applikazzjoni tal-Artikolu 20(2) tmur lura għall-2012 

(SWD(2012)146) qabel il-miżuri tas-Suq Uniku Diġitali u r-Regolament.  

3. ESTENSJONI TAL-KAMP TA’ APPLIKAZZJONI TAR-REGOLAMENT 

3.1. Servizzi pprovduti elettronikament li jagħtu aċċess għal kontenut 

protett bid-drittijiet tal-awtur  

Għas-servizzi li jipprovdu aċċess għal xogħlijiet protetti bid-drittijiet tal-awtur26 (bħal 

servizzi li jipprovdu aċċess għall-mużika, għall-logħob vidjo, jew għall-films), il-klawżola ta’ 

reviżjoni tar-Regolament speċifikat xi aspetti partikolari li għandhom jitqiesu. B’mod 

partikolari, ir-Regolament jipprevedi li l-valutazzjoni ta’ kwalunkwe estensjoni tal-kamp ta’ 

applikazzjoni jenħtieġ li tirrikjedi li negozjant li jagħmel kwalunkwe tali xogħlijiet 

aċċessibbli b’mod transfruntier irid ikollu “d-drittijiet meħtieġa fit-territorji rilevanti”. Dan 

jimplika li l-konsumaturi jkunu jistgħu jaċċessaw is-servizzi tal-kontenut online fi Stati 

Membri oħra biss jekk il-fornitur tas-servizz ikollu d-drittijiet għat-territorji tagħhom. Dan l-

approċċ huwa konsistenti b’mod wiesa’ mal-loġika ta’ intervent tar-Regolament, u ma 

jaffettwax il-liġi dwar id-drittijiet tal-awtur. Madankollu, dan ma jindirizzax il-mistoqsija 

dwar x’inhuma d-“drittijiet meħtieġa”, b’mod partikolari meta negozjant iwieġeb għal talbiet 

mhux mitluba minn klijenti li jinsabu fi Stati Membri oħra (magħrufa bħala “bejgħ passiv”). 

Din hija kwistjoni importanti, peress li l-effetti attwali ta’ estensjoni tal-kamp ta’ 

applikazzjoni tar-Regolament dwar l-Imblukkar Ġeografiku jiddependu mill-prattiki tal-

liċenzjar u mill-interpretazzjonijiet possibbli tad-“drittijiet meħtieġa”. 

Dan ir-rapport jidentifika xi xejriet, opportunitajiet u sfidi li jirriżultaw minn estensjoni tal-

kamp ta’ applikazzjoni tar-Regolament għal dawn is-servizzi, inkluż kontenut awdjoviżiv u 

mhux awdjoviżiv, ivvalutati abbażi tal-indikazzjonijiet tal-klawżola ta’ reviżjoni, inkluża l-

kundizzjoni tad-“drittijiet meħtieġa”. Huwa jibbaża fuq studji analitiċi u sorsi ta’ data 

differenti analizzati aktar fid-dokument ta’ ħidma tal-persunal ta’ akkumpanjament27. 

Janalizza: (i) l-aspettattivi/id-domandi tal-konsumaturi; (ii) il-varjetà u l-effetti possibbli fuq 

il-prezzijiet għall-konsumaturi; u (iii) l-impatti fuq setturi differenti. Huwa jqis ukoll l-oqfsa 

regolatorji u tal-liċenzjar, u l-effetti dinamiċi, li kollha huma partikolarment importanti għall-

industriji kreattivi kumplessi u li qed jevolvu malajr. Fl-istess ħin, minħabba li l-evidenza 

disponibbli tirreferi għall-perjodu qabel ma faqqgħet il-kriżi tal-COVID-19, l-analiżi ma 

setgħetx tirrifletti l-impatt ta’ din il-kriżi fuq l-industriji tal-kontenut tad-drittijiet tal-awtur. 

Mużika 

Id-data turi li l-aspettattivi tal-konsumaturi għal aċċess għall-kontenut tal-mużika 

transfruntier u l-interess fiha żdiedu, minkejja li l-konsum domestiku għadu fil-biċċa l-kbira 

                                                           
26 Is-servizzi awdjoviżivi huma kompletament esklużi mill-kamp ta’ applikazzjoni tar-Regolament. Is-servizzi 

ta’ kontenut mhux awdjoviżiv li l-karatteristika ewlenija tagħhom hu li jagħtu aċċess għal xogħlijiet protetti bid-

drittijiet tal-awtur jew l-użu tagħhom (bħal kotba elettroniċi, mużika online, software u logħob vidjo) huma 

soġġetti għar-Regolament, ħlief għall-Artikolu 4 tiegħu. 
27 Inkluż l-istħarriġ tal-Eurobarometer Flash (EB477b (2019)), kif ukoll “Study on the impacts of the extension 

of the scope of the Geo-blocking Regulation to audiovisual and non-audiovisual services giving access to 

copyright protected content imħejji minn VVA et al. (2020), aktar kontribut mill-JRC u minn studji mwettqa 

minn partijiet ikkonċernati differenti. Is-sorsi speċifiċi huma speċifikati aktar fit-taqsimiet tal-SWD imsemmija.  

dominanti fl-UE28. Il-mudelli ta’ negozju bbażati fuq l-abbonament issa jirrappreżentaw 85 % 

tad-dħul29 fis-settur tal-mużika. Għadd ta’ fornituri pan-Ewropej, flimkien ma’ ftit fornituri 

nazzjonali, huma attivi fl-Istati Membri kollha, u joffru katalogi kbar. B’mod partikolari, il-

fornituri pan-Ewropej għandhom katalogi kbar, u aktar minn 90 % jikkoinċidu fi Stati 

Membri differenti30. Fi kliem ieħor, ma hemm l-ebda differenza sostanzjali fil-varjetà tar-

repertorju disponibbli fl-Istati Membri. Għalhekk, il-prattiki ta’ mblukkar ġeografiku eżistenti 

fis-settur huma prinċipalment maħsuba biex jimplimentaw strateġiji ta’ divrenzjar tal-

prezzijiet madwar l-Istati Membri differenti, u jsegwu mudell konsistenti fuq il-bażi ta’ fatturi 

bħad-domanda u l-kapaċità tal-akkwist differenti31.  

Id-data disponibbli tindika li l-prezz jidher li huwa l-fattur ewlieni meta l-konsumaturi 

jaqilbu bejn is-servizzi. Jekk ir-Regolament jiġi estiż, l-istrateġiji ta’ divrenzjar tal-prezzijiet 

eżistenti jkunu għalhekk inqas sostenibbli, u migrazzjoni fuq skala kbira lejn verżjonijiet 

orħos tal-istess servizz fornut fi Stati Membri oħra jista’ potenzjalment ikollha impatt 

sinifikanti fuq id-dħul mis-servizzi ta’ streaming tal-mużika. Il-fornituri x'aktarx li jirrispondu 

billi jarmonizzaw il-prezzijiet u, possibbilment, permezz ta’ divrenzjar tas-servizzi offruti 

b’mod attiv f’pajjiżi differenti32. 

Abbażi tad-data disponibbli, l-effetti dinamiċi kumplessivi fuq il-benessri (kemm fuq in-

negozji kif ukoll fuq il-konsumaturi) taż-żieda fl-armonizzazzjoni tal-prezzijiet jidhru 

ambigwi f’dan il-punt. Kwalunkwe tnaqqis possibbli fil-prezzijiet f’pajjiżi b’domanda għolja 

(u żieda fil-konsum f’dawk il-pajjiżi) jista’ mhux talli jkun ikkumpensat b’żidiet fil-prezzijiet 

u tnaqqis fil-konsum fil-pajjiżi b’domanda baxxa33. Dawn il-konklużjonijiet jidhru li huma 

appoġġati aktar minn evidenza addizzjonali dwar lakuni strutturali bejn il-pajjiżi madwar l-

Unjoni fir-rigward tal-iżvilupp tas-settur, li għandhom implikazzjonijiet fuq l-esportazzjoni u 

fuq il-konsum tal-mużika minn naħa għal oħra tal-fruntiera34.   

Kotba elettroniċi 

Id-domanda għal aċċess transfruntier għall-kotba elettroniċi tidher baxxa meta mqabbla ma’ 

servizzi oħra tal-kontenut35. L-istruttura tas-suq turi taħlita ta’ uħud mill-pjattaformi pan-

Ewropej flimkien ma’ ħafna bejjiegħa/distributuri tal-kotba nazzjonali u reġjonali iżgħar, li 

ta’ spiss joffru kotba elettroniċi biex jikkomplementaw il-bejgħ fiżiku tagħhom, minkejja 

domanda aktar limitata u marġini aktar baxxi.  

Estensjoni tar-Regolament għall-kotba elettroniċi tista’ potenzjalment twassal għal żieda 

sinifikanti ta’ oġġetti aċċessibbli minn katalogi individwali minn naħa għal oħra tal-fruntiera 

                                                           
28 Flash Eurobarometer 477b (2019) juri li, bħala medja, 8 % tal-utenti tal-internet fl-UE ppruvaw jaċċessaw is-

servizzi tal-mużika online b’mod transfruntier, u 29 % ta’ dawk li ma ppruvawx huma interessati li jagħmlu dan.  
29 SWD taqsima 3.1.2.1. 
30 SWD taqsima 3.1.2.2., ibbażata fuq VVA et al (2020), JRC (2017). 
31 SWD taqsima 3.1.2.2., ibbażata fuq VVA et al (2020). 
32 SWD taqsima 3.1.2.4., ibbażata fuq VVA et al (2020), NERA (2019), Waldfogel, 2018. 
33 SWD taqsima 3.1.2.4., ibbażata fuq VVA et al (2020), NERA (2019), Waldfogel, 2018. 
34 SWD taqsima 3.1.2.4., ibbażat fuq ir-rapport ta’ studju “A European music export strategy” (2019) 
35 Flash EB 477b (2019). 

għal fornituri partikolari f’pajjiżi speċifiċi (eż. sa żieda ta’ 40 % fi ftit pajjiżi għall-katalogu 

tal-iTunes) u żieda fl-aċċess għal bejjiegħa tal-kotba iżgħar/nazzjonali36. Madankollu, 

mhuwiex ċar jekk dan fil-fatt iżidx il-varjetà effettiva ta’ titli individwali li diġà huma 

disponibbli għall-konsumaturi permezz ta’ fornituri/verżjonijiet differenti ta’ libreriji pan-

Ewropej u nazzjonali.  

Id-domanda tal-konsumaturi f’dan is-settur hija kkaratterizzata minn sensittività relattivament 

għolja lejn il-lingwa, u minn sensittività relattivament baxxa fil-prezzijiet fil-konfront ta’ 

servizzi barranin37. Flimkien mal-effetti aktar limitati tad-differenzi fil-prezzijiet f’dan is-

settur u n-nuqqas ta’ esklussività tal-katalogi (diġà disponibbli fuq livell nazzjonali permezz 

ta’ fornituri differenti), dan jappoġġa s-sejba li l-estensjoni tar-Regolament jista’ jkollha 

effetti pożittivi għall-konsumaturi, għalkemm probabbilment limitati, l-aktar minħabba 

tnaqqis limitat fil-prezzijiet38. Barra minn hekk, xi swieq nazzjonali għandhom leġiżlazzjoni 

li tistabbilixxi l-prezzijiet tal-kotba, li tista’ tillimita aktar dawn l-effetti filwaqt li żżid l-

ispejjeż tal-konformità. 

Madankollu, minħabba l-istruttura tal-industrija, l-effetti negattivi (permezz ta’ kompetizzjoni 

akbar fil-prezzijiet, iżda fuq kollox permezz ta’ spejjeż akbar tal-konformità) x’aktarx li 

jkunu ta’ detriment b’mod partikolari għal bejjiegħa tal-kotba iżgħar. Dawn jinħassu permezz 

ta’ ishma tas-suq u marġnijiet mill-bejgħ ta’ kotba elettroniċi ħafna iżgħar, iżda spejjeż 

operattivi u ta’ konformità relattivi ogħla  għall-bejgħ transfruntier39.  

Logħob/software 

Id-domanda għal aċċess transfruntier għal-logħob u, fuq kollox, għas-software tidher baxxa 

skont id-data attwali40, b’mod partikolari meta mqabbel ma’ servizzi oħra tal-kontenut.  

Id-disponibbiltà transfruntiera tal-logħob vidjo (jiġifieri, il-PC, il-logħob mobbli u tal-

console), tal-inqas permezz ta’ fornituri kbar pan-Ewropej bħall-app stores jew il-pjattaformi 

tal-PC/console, tvarja fost ekosistemi differenti tal-logħob online. Kif inhu l-każ għall-kotba 

elettroniċi, il-katalogi nazzjonali tal-logħob ivarjaw xi ftit madwar l-UE, b’mod partikolari 

għal-logħob tal-console u għal xi Stati Membri. Bħal fil-każ tal-mużika, il-prattiki ta’ 

distribuzzjoni għal-logħob vidjo huma bbażati l-aktar fuq liċenzjar mhux territorjali u mhux 

esklussiv, għall-kuntrarju ta’ servizzi oħra tal-kontenut41. It-tneħħija tar-restrizzjonijiet tal-

aċċess transfruntier għandha l-potenzjal li żżid il-varjetà ta’ oġġetti aċċessibbli fil-katalogi 

individwali (sa madwar 17 % għall-Playstation, ippeżati skont il-klassifikazzjoni tal-oġġetti). 

                                                           
36 SWD taqsima 3.1.3.2., ibbażata fuq VVA et al (2020). 
37 SWD taqsima 3.1.3.3., ibbażata fuq VVA et al (2020). 
38 SWD taqsima 3.1.3.4., ibbażata fuq VVA et al (2020). 
39 SWD taqsima 3.1.3.4., ibbażata fuq VVA et al (2020).  
40 Flash EB 477b (2019). 
41 SWD taqsima 3.1.4.1., ibbażata fuq VVA et al (2020). 

Madankollu, għall-pjattaformi kollha, il-lakuni fid-disponibbiltà jaffettwaw prinċipalment 

titli b’domanda/klassifikazzjoni relattivament baxxi42  

Għalkemm id-differenzi fil-prezzijiet madwar l-Istati Membri jidhru żgħar bħala medja, l-

evidenza tindika li l-estensjoni tar-Regolament għal-logħob vidjo tista’ ġġib magħha xi 

impatti pożittivi għall-konsumaturi, b’mod partikolari permezz ta’ prezzijiet aktar baxxi u 

żieda fil-bejgħ43. Madankollu, għall-fornituri ma jidhirx li ż-żieda potenzjali fil-konsum se 

tpatti bis-sħiħ għat-tnaqqis fil-prezzijiet. Għalhekk jista’ jkun mistenni tnaqqis possibbli fid-

dħul għall-iżviluppaturi/pubblikaturi. L-effetti kumplessivi fuq il-benessri (li jgħaqqdu 

flimkien l-effetti tal-konsumatur u tal-fornitur) tal-estensjoni jistgħu jkunu xi ftit pożittivi, tal-

anqas fuq medda qasira ta’ żmien44.  

Madankollu, l-effett negattiv possibbli jista’ jkun akbar għad-distributuri iżgħar u/jew 

nazzjonali attivi fid-distribuzzjoni tal-logħob tal-PC, fejn il-pjattaformi pan-Ewropej joperaw 

flimkien mal-bejgħ dirett mill-pubblikaturi) li għandhom pożizzjoni iżgħar fis-suq iżda 

spejjeż operattivi relattivi ogħla għall-bejgħ transfruntier45, L-impatti potenzjali fuq xi 

rekwiżiti ta’ trasparenza nazzjonali speċifiċi għal-logħob (bħall-klassifikazzjoni tal-età) iridu 

jiġu kkunsidrati wkoll.  

Servizzi awdjoviżivi (AV) 

Il-konsum domestiku għas-servizzi awdjoviżivi għadu prevalenti, iżda d-domanda għal 

aċċess transfruntier għas-servizzi awdjoviżivi tidher li hija l-akbar fost is-servizzi tal-

kontenut protetti bid-drittijiet tal-awtur. L-evidenza tindika wkoll li din id-domanda qed 

tiżdied, anke jekk għadha pjuttost limitata, 9 % tal-utenti tal-internet ippruvaw jiksbu aċċess 

għal kontenut awdjoviżiv minn naħa għal oħra tal-fruntiera, u 31 % huma interessati f’tali 

aċċess46.  

Iżda minkejja din id-domanda transfruntiera potenzjali, id-disponibbiltà ta’ kontenut 

awdjoviżiv online (b’mod partikolari films u sensiliet) madwar l-UE għadha limitata ħafna 

(medja ta’ 14.1 % fl-EU-2747). Peress li l-katalogi huma frammentati f’termini ta’ titli 

disponibbli, u spiss f’termini ta’ verżjonijiet lingwistiċi, il-konsumaturi f’pajjiżi iżgħar 

ġeneralment ikollhom aċċess għal inqas kontenut. Din is-sitwazzjoni hija parzjalment ir-

riżultat ta’ prattiki ta’ distribuzzjoni li huma bbażati l-iżjed fuq liċenzjar territorjali u 

esklussiv fis-settur awdjoviżiv biex jiżdied il-finanzjament tal-produzzjoni48. Madankollu, 

tista’ tkun ukoll minħabba prattiki kummerċjali li jaqsmu s-suq uniku tul il-fruntieri 

                                                           
42 SWD taqsima 3.1.4.2., ibbażata fuq VVA et al (2020).  
43 SWD taqsima 3.1.4.4., ibbażata fuq VVA et al (2020). 
44 SWD taqsima 3.1.4.4., ibbażata fuq VVA et al (2020). 
45 SWD taqsima 3.1.4.4., ibbażata fuq VVA et al (2020). 
46 Flash Eurobarometer 477b (2019), meta mqabbel ma’ 5 % u 29 % rispettivament fl-2015. 
47 SWD taqsima 3.1.5.2., ibbażata fuq JRC (2020).  
48 Commission Staff Working Document accompanying the Report from the Commission to the Council and the 

European Parliament on the E-commerce Sector Inquiry, SWD(2017)154. 

nazzjonali49. Id-disponibbiltà transfruntiera tal-kontenut awdjoviżiv hija baxxa ħafna għall-

katalogi tal-fornituri nazzjonali tas-servizzi, li għadhom fil-biċċa l-kbira mhux disponibbli fi 

Stati Membri oħra50. Anke fornituri pan-Ewropej kbar, l-aktar dawk ibbażati fl-Istati Uniti, 

joffru katalogi differenti fi Stati Membri differenti, għalkemm il-produzzjonijiet tagħhom 

stess huma disponibbli aktar faċilment minn Stat Membru għall-ieħor51.  

F’dawn l-aħħar snin, l-UE ffaċilitat l-aċċess għall-kontenut awdjoviżiv b’mod transfruntier 

billi indirizzat ċerti ostakli relatati mad-drittijiet tal-awtur għad-distribuzzjoni tal-kontenut. 

Pereżempju, ir-Regolament dwar il-Portabbiltà52 jippermetti lill-konsumaturi jkomplu 

jaċċessaw is-servizz ta’ abbonament imħallas tagħhom meta jivvjaġġaw fl-UE. Id-Direttiva 

dwar il-Programmi tat-Televiżjoni u tar-Radju Online se tiffaċilita l-aċċessibbiltà 

transfruntiera ta’ ċerti programmi tat-televiżjoni dwar is-servizzi online tax-xandara53. Min-

naħa l-oħra, minħabba li r-Regolament dwar l-Imblukkar Ġeografiku ma jaffettwax il-liġi 

tad-drittijiet tal-awtur fihom infushom, l-effetti tal-estensjoni tal-kamp ta’ applikazzjoni 

tiegħu għas-settur awdjoviżiv jistgħu jiddependu mill-prattiki tal-liċenzjar54.  

B’mod partikolari, il-prattiki ta’ liċenzjar tal-industrija ġeneralment jassumu “li jkollok id-

drittijiet meħtieġa” jimplika li d-distributuri tal-kontenut jeħtiġilhom ikollhom id-drittijiet 

għall-pajjiżi differenti fejn il-kontenut ikun disponibbli, u li dan ikun japplika wkoll għal 

“bejgħ passiv” (jiġifieri fejn is-servizz ma jkunx promoss attivament fit-territorju tal-

konsumatur). Għalhekk, f’din is-sitwazzjoni, ikun hemm impatti limitati ħafna fuq l-

aċċessibbiltà ta’ servizzi awdjoviżivi online ġodda minn naħa għal oħra tal-fruntiera jekk ir-

Regolament jiġi estiż. Dan għaliex il-produtturi jkomplu jillimitaw il-kamp ta’ applikazzjoni 

tad-drittijiet liċenzjati55, u jistgħu saħansitra jingħataw inċentivi biex jagħmlu dan biex 

jipprevjenu li r-Regolament jiġi applikat għad-distributuri liċenzjati. F’dan il-kuntest, l-

estensjoni tar-Regolament għas-settur awdjoviżiv tfisser li l-konsumaturi jaqilbu 

prinċipalment minħabba raġunijiet ta’ prezzijiet (jiġifieri jfittxu offerti orħos ta’ 

kontenut/servizzi li diġà għandhom aċċess għalihom), u l-aktar f’verżjonijiet differenti ta’ 

fornituri pan-Ewropej. F’medda qasira ta’ żmien, dan jista’ jwassal għal effetti kumplessivi 

fuq il-benessri kemxejn pożittivi  bis-saħħa tal-possibbiltà ta’ arbitraġġ tal-prezzijiet mill-

konsumaturi56, iżda mingħajr ma tiġi eskluża xi armonizzazzjoni tal-prezzijiet adottati mill-

fornituri bħala strateġija possibbli ta’ mitigazzjoni. Fl-istess ħin, it-telf possibbli tad-dħul 

mill-industrija jista’ jwassal għal dinamika potenzjalment negattiva fis-swieq tal-ħolqien, tal-

                                                           
49 Il-Każ AT.40023 – Aċċess transfruntier għat-televiżjoni bi ħlas. 
50 Bejn 7 % u 3 %, SWD taqsima 3.1.5.2., ibbażata fuq JRC (2020). 
51 SWD taqsima 3.1.5.2., ibbażata fuq JRC (2020). 
52 Ir-Regolament (UE) 2017/1128. 
53 L-Istati Membri jridu jittrasponu d-Direttiva (UE) 2019/789 sas-7 ta’ Ġunju 2021. 
54 Ara SWD taqsima 3.1.1. u 3.1.5.1. 
55 Ara l-inkjesta settorjali tad-DĠ COMP (2017) dwar il-kamp ta’ applikazzjoni tad-drittijiet liċenzjati fis-settur 

AV. 
56 SWD taqsima 3.1.5.4., ibbażata fuq VVA et al (2020). 



 

13 
 

finanzjament, tal-produzzjoni u tad-distribuzzjoni fuq medda medja jew twila ta’ żmien 

b’impatti relatati mal-benessri anke fir-rigward tad-diversità kulturali57. 

Madankollu, il-ġurisprudenza attwali dwar din l-interpretazzjoni tal-leġiżlazzjoni dwar id-

drittijiet tal-awtur mhijiex konklużiva, u xi kwistjonijiet għadhom pendenti quddiem il-

QĠUE58. Jekk id-distributuri ma jkunux jeħtieġu liċenzji addizzjonali biex iwieġbu għal 

talbiet mhux mitlubin minn konsumaturi individwali minn territorji barra minn dawk fejn 

ikunu qed jipprovdu s-servizz b’mod attiv, dan ikollu implikazzjonijiet għall-analiżi tal-

impatt. F’dan il-każ, id-domanda transfruntiera li tiġi kkawżata mill-estensjoni tar-

Regolament tkun ukoll xprunata minn konsumaturi li jfittxu kontenut ġdid jew verżjonijiet 

lingwistiċi li mhumiex disponibbli fl-Istat Membru tagħhom, mhux neċessarjament bi prezz 

irħas. F’dan ix-xenarju, skont is-suppożizzjonijiet tal-istudju, jista’ jkun li d-dħul kumplessiv 

għall-fornituri tas-servizzi online (tal-inqas l-ikbar fosthom) jista’ fil-fatt jiżdied, minħabba li 

l-kontenut lokali jsib udjenzi transfruntieri ġodda59. Filwaqt li din l-espansjoni tas-suq tista’ 

potenzjalment twassal għal effetti kumplessivi pożittivi fuq il-benessri, l-impatti ta’ tali 

espansjoni fuq l-istruttura tal-industrija, fuq l-atturi differenti tas-suq, u fuq l-Istati Membri 

differenti huma ħafna aktar diffiċli biex jitbassru60 u hemm bżonn ta’ valutazzjoni ulterjuri. 

Pereżempju, għad hemm inċertezza dwar l-impatt tal-karatteristiċi tal-liċenzji. Min-naħa l-

waħda, l-estensjoni tar-Regolament tista’ twassal għal tkabbir fil-liċenzjar esklużiv pan-UE61, 

b’effetti possibbli fuq l-istruttura tas-swieq ikkonċernati. Iżda min-naħa l-oħra, tista’ wkoll 

tinċentiva l-prattiki ta’ liċenzjar li jiffukaw fuq id-differenzi lingwistiċi u kulturali tad-

domanda, filwaqt li tippermetti t-tixrid f’territorji differenti62.  

B’mod kumplessiv, f’analiżi usa’ tas-settur huwa importanti li jitqies li l-industrija qed 

tinbidel malajr. F’termini ekonomiċi, dan ifisser li kemm l-effetti fuq terminu qasir kif ukoll 

dawk fuq terminu twil ta’ żmien iridu jitqiesu, eż. meta jiġu vvalutati l-inċentivi għall-

investimenti, b’mudelli ta’ negozju differenti u ktajjen ta’ valur tad-distribuzzjoni li 

għandhom rwol kruċjali fil-finanzjament u fid-distribuzzjoni tal-kontenut. Pereżempju, 

abbonamenti ta’ streaming huma mistennija li jkomplu jikbru b’mod kostanti fil-futur63, 

b’għadd dejjem jiżdied ta’ pjattaformi globali u nazzjonali, li jinvestu bil-kbir f’kontenut 

lokali u jqassmuh b’mod transfruntier, inkluż permezz ta’ ftehimiet ta’ sħubija.  

Setturi oħra 

Il-Kummissjoni eżaminat setturi oħra mhux koperti mir-Regolament, bil-għan li jiġu vvalutati 

restrizzjonijiet mhux ġustifikati possibbli (applikati min-negozjanti) li jistgħu jiġu indirizzati 

permezz tar-Regolament. 

                                                           
57 SWD taqsima 3.1.5.4., ibbażat fuq VVA et al (2020) u Oxera (2016). 
58 Kawża C-132/19 Groupe Canal + v il-Kummissjoni. 
59 SWD taqsima 3.1.5.4., ibbażata fuq VVA et al (2020).  
60 SWD taqsima 3.1.5.4. u s-sorsi rrapportati fiha. 
61 SWD taqsima 3.1.5.4., pereżempju O&O (2020) jimxi fuq dan l-effett għal firxa sinifikanti ta’ avvenimenti 

sportivi. 
62 SWD taqsima 3.1.5.4. Hugenholtz-Poort (2019). 
63 Sa 20 % tas-servizzi mħallsa fl-2023, stima fil-VVA et al (2020). 

Fir-rigward tat-trasport, il-prinċipju tan-nondiskriminazzjoni huwa diġà inkluż fil-

leġiżlazzjoni eżistenti tal-UE li hija speċifika għas-settur, jew fil-leġiżlazzjoni dwar id-

drittijiet tal-passiġġieri li bħalissa qed tiġi nnegozjata għall-ferroviji. Ir-riżultati mill-istħarriġ 

tal-2019 dwar ix-xiri bil-moħbi jissuġġerixxu li l-prattiki tal-imblukkar ġeografiku f’setturi 

differenti tat-trasport (bil-linji tal-ajru, bix-xarabanks, bil-ferrovija u bil-baħar) huma fil-biċċa 

l-kbira rari, għalkemm huma ftit aktar prevalenti fis-setturi ferrovjarji u marittimi64. Dan 

jissuġġerixxi l-ħtieġa li jiġi żgurat li l-klawżola ta’ nondiskriminazzjoni proposta fir-

Regolament riformulat dwar id-Drittijiet tal-Passiġġieri tal-Ferroviji tiġi approvata malajr 

mill-koleġiżlaturi. Madankollu, b’mod aktar ġenerali, ma jidhirx li hemm bżonn li s-servizzi 

tat-trasport jiġu inklużi fir-Regolament f’dan l-istadju. Dan minħabba: (i) ir-rarità 

kumplessiva tal-imblukkar ġeografiku fis-settur tat-trasport; (ii) l-eżistenza ta’ klawżoli 

speċifiċi ta’ nondiskriminazzjoni fi strumenti settorjali oħra tat-trasport (bl-ajru, bil-baħar, 

bix-xarabank u bil-kowċ); (iii) inizjattiva leġiżlattiva imminenti għall-ferroviji u (iv) l-impatt 

possibbli tal-obbligi tas-servizz pubbliku applikati fl-Istati Membri.  

Is-servizzi finanzjarji, it-telekomunikazzjonijiet u s-servizzi tas-saħħa kollha jippreżentaw 

karatteristiċi speċifiċi li jridu jitqiesu meta jiġi kkunsidrat kif għandhom jiġu indirizzati l-

ostakli possibbli u mhux iġġustifikati għall-aċċess transfruntier ta’ dawn is-servizzi65. 

Pereżempju, il-provvista transfruntiera tista’ twassal għal rekwiżiti superviżorji speċifiċi 

għas-settur jew tista’ tkun soġġetta għal xi salvagwardji u kontrolli addizzjonali li huma 

meħtieġa jew permessi minn leġiżlazzjoni speċifika għas-settur, sabiex ma jidhirx li 

estensjoni globali ta’ strument orizzontali bħar-Regolament tkun meħtieġa.   

4. AZZJONIJIET TA’ SEGWITU MILL-KUMMISSJONI 
F’dan l-istadju, il-fehma preliminari tal-Kummissjoni hi li għadu kmieni wisq biex jiġu 

vvalutati l-effetti diretti u indiretti kollha marbuta mal-implimentazzjoni tar-Regolament 

attwali u biex jiġu identifikati l-emendi f’dan ir-rigward. Minkejja l-implimentazzjoni bil-

mod, l-ewwel effetti pożittivi rrappurtati hawnhekk jindikaw li hemm potenzjal fuq medda ta’ 

żmien qasir għal riżultati aħjar fuq tul ta’ żmien, b’mod partikolari permezz ta’ infurzar aħjar 

fl-Istati Membri. Barra minn hekk, kwalunkwe sinerġija possibbli ma’ miżuri oħrajn tas-suq 

uniku diġitali fit-titjib tal-aċċess tal-klijenti għall-offerti jenħtieġ li tiġi mmonitorjata fit-12 

sat-18-il xahar li ġejjin.  

Hemm bżonn ta’ aktar valutazzjoni u kunsiderazzjoni fir-rigward ta’ kwalunkwe estensjoni 

tar-Regolament għal servizzi pprovduti b’mod elettroniku li jipprovdu aċċess għal kontenut 

protett bid-drittijiet tal-awtur. L-analiżi turi li l-imblukkar ġeografiku f’dawn is-setturi huwa 

mmexxi minn fatturi differenti u mid-dinamika tas-suq, u li l-estensjoni tar-Regolament jista’ 

jkollha effetti differenti f’oqsma differenti. Kwalunkwe effett ta’ benefiċċju, b’mod 

partikolari għall-konsumaturi, jiddependi l-aktar mill-prattiki u mill-approċċi tal-liċenzjar 

tad-drittijiet tal-awtur, li jistħoqqilhom aktar analiżi. Dan huwa partikolarment il-każ għas-

                                                           
64 SWD taqsima 3.2., ibbażata fuq Ipsos et al (2020). 
65 Bħal regoli speċifiċi dwar in-nondiskriminazzjoni għas-servizzi tal-komunikazzjoni elettronika, li jippermettu 

politiki ta’ użu ġust tas-servizzi tar-roaming, regoli tal-UE dwar l-aċċess għal kontijiet bażiċi ta’ ħlas, jew 

drittijiet ta’ nondiskriminazzjoni tal-pazjenti għas-servizzi tas-saħħa, ara l-SWD taqsimiet 3.2. - 3.5.  



 

15 
 

settur awdjoviżiv, fejn jista’ fil-fatt ikun hemm titjib rilevanti potenzjali f’termini ta’ 

disponibbiltà tal-kontenut. Dan jappoġġa l-ħtieġa li tiġi indirizzata l-kwistjoni tal-aċċess tal-

konsumaturi għall-kontenut, b’mod partikolari l-kontenut awdjoviżiv, fil-kuntest usa’ li l-

industrija tiġi akkumpanjata fl-irkupru u fit-trasformazzjoni tagħha fil-pjan ta’ azzjoni 

awdjoviżiv u tal-midja futur tal-Kummissjoni. Il-Kummissjoni se timpenja ruħha fi djalogu 

mal-partijiet ikkonċernati biex tidentifika kif trawwem ċirkolazzjoni aħjar tal-kontenut 

awdjoviżiv madwar l-UE, filwaqt li tipproponi azzjonijiet li jappoġġaw l-irkupru tal-

industrija66. Il-Kummissjoni se tkompli wkoll bl-isforzi tagħha biex tappoġġa s-sostenibbiltà 

ta’ setturi oħra, bħas-settur tal-mużika fil-qafas tal-inizjattiva ddedikata “Il-Mużika Ċċaqlaq 

l-Ewropa”, ibbażata fuq approċċ integrat ta’ appoġġ Ewropew għas-settur67. 

Sadanittant, l-eliminazzjoni tal-ostakli eżistenti u t-tmiem tad-diskriminazzjoni kontra l-

klijenti tibqa’ prijorità tal-Kummissjoni. Qed jiġu proposti l-azzjonijiet ta’ segwitu immedjati 

li ġejjin.  

• L-ewwel, huwa importanti li jiġi żgurat li jitwettaq il-potenzjal sħiħ tar-Regolament 

attwali. Dan jirrikjedi: (i) implimentazzjoni sħiħa mill-Istati Membri; (ii) 

kooperazzjoni akbar bejn l-awtoritajiet kompetenti u l-Kummissjoni fin-network CPC 

il-ġdid; (iii) aktar gwida dwar l-applikazzjoni tar-Regolament u dwar ir-relazzjoni 

tiegħu mal-qafas tan-nondiskriminazzjoni usa’ tad-Direttiva dwar is-Servizzi.  

• It-tieni, hemm bżonn ta’ attivitajiet kontinwi ta’ sensibilizzazzjoni fost in-negozjanti u 

l-konsumaturi dwar l-obbligi u d-drittijiet tagħhom. Il-Kummissjoni jenħtieġ li tkun 

involuta f’dawn l-attivitajiet, flimkien mal-partijiet ikkonċernati u l-awtoritajiet 

kompetenti.  

• It-tielet, il-Kummissjoni se tkompli timmonitorja l-iżviluppi tas-suq dwar l-aċċess tal-

klijenti għall-offerti fis-suq uniku, anke fid-dawl tal-implimentazzjoni fil-ġejjieni ta’ 

miżuri oħra tal-kummerċ elettroniku tal-istrateġija għal suq uniku diġitali.  

• Fl-aħħar nett, il-Kummissjoni se tiġbor il-feedback mill-partijiet ikkonċernati dwar il-

konklużjonijiet ta’ dan l-ewwel rapport għal żmien qasir u s-sejbiet u l-evidenza 

sottostanti (inkluż dwar id-disponibbiltà ta’ kontenut protett bid-drittijiet tal-awtur). 

Il-partijiet ikkonċernati jistgħu jipprovdu wkoll feedback rilevanti dwar l-effetti fuq 

żmien qasir u medju tal-kriżi tal-COVID-19 li ma setgħux jitqiesu f’dan ir-rapport.  

                                                           
66 Pereżempju għas-settur awdjoviżiv, il-kriżi tal-COVID kellha effetti immedjati u probabbli li kellha wkoll 

effetti differiti u aktar profondi, kif ġie nnotat mill-Osservatorju Awdjoviżiv Ewropew, li beda jżomm rendikont 

tal-miżuri ta’ appoġġ f’dan ir-rigward, ara https://rm.coe.int/the-european-audiovisual-industry-in-the-time-of-

covid-19/16809ec9cb. Għall-effetti immedjati, il-Kummissjoni intervjeniet b’qafas temporanju għall-għajnuna 

mill-Istat li ppermetta lill-Istati Membri jadottaw għadd ta’ miżuri ta’ appoġġ u miżuri speċifiċi għas-settur fil-

qafas tal-programm Ewropa Kreattiva, jiġifieri flessibbiltà introdotta fl-azzjonijiet tal-MEDIA u adattament tas-

setturi kulturali u kreattivi jiggarantixxu l-faċilità li tippermetti aktar flessibbiltà fil-ħlas lura tas-self u tħeġġeġ 

lill-istituzzjonijiet finnzjarji jsellfu aktar flus lis-setturi kulturali u kreattivi. Barra minn hekk, il-Kummissjoni 

adottat pjan ta’ rkupru mingħajr preċedent għall-Ewropa biex issewwi u tħejji għall-ġenerazzjoni li jmiss, 

filwaqt li tirrikonoxxi li l-industriji kulturali u kreattivi, inklużi dawk awdjoviżivi u tal-midja, jiffurmaw 

ekosistema industrijali importanti.    
67 Ara l-miżuri msemmija fl-SWD taqsima 3.1.2.4., b’kunsiderazzjoni wkoll tal-ambjent wara l-COVID-19.  

Il-Kummissjoni se tkompli timmonitorja l-impatt tar-regolament fuq il-bażi tal-evidenza 

miġbura u l-feedback mill-partijiet ikkonċernati, kif ukoll l-implimentazzjoni tal-miżuri tas-

Suq Uniku Diġitali, u għandha l-għan li qabel tmiem l-2022 tieħu rendikont tal-progress li 

jkun sar fit-tnaqqis ulterjuri tal-ostakli transfruntiera. Il-Kummissjoni se tqis b’mod speċifiku 

l-progress miksub dwar id-disponibbiltà tal-kontenut awdjoviżiv wara d-djalogu mal-

industrija. L-eżitu ta’ dan il-monitoraġġ se jiddetermina jekk il-Kummissjoni tikkunsidrax 

wara li tipproponi emendi għar-Regolament jew kwalunkwe miżura oħra ta’ segwitu, inkluż 

intervent leġiżlattiv xieraq. 

